REZIME RADA

Baze podataka u zdravstvu pojavljuju se sa uvođenjem informacionih tehnologija u proces rada institucije, ali i sa pojavom zakonske regulative koja zahtijeva precizne izvještaje iz velike količine podataka. Takvi skupovi sa  velikim brojem podataka otežavaju pronalaženje relevantnih informacija neophodnih za donošenje odluka. Tradicionalni "ručni" pristup analizi podataka je postao nemoguć, a mašinska obrada i analiza nezamjenjiva. 

Cilj istraživanja je poređenje nekoliko odabranih algoritama za data mining i odabir najboljeg za svaku od pojedinih bazapodataka radi predviđanja ili klasifikacije podataka sa dobrom preciznošću. Ispitani su algoritmi stabla odluka C4.5, naivni Bayes-ov algoritam, neuronske mreže (višeslojni perceptron) i asocijativna pravila. Korišteni su podaci iz četiri baze podataka Univerzitetskog kliničkog centra Tuzla: mikrobiološke labaratorije, otpusnih listi, hemodijalize i pedijatrije.

Rad sadrži šest poglavlja u kojima su analizirani i ocijenjeni algoritmi za data mining na bazama podataka u zdravstvu. U poglavlju 1. dat je pregled najpoznatijih algoritama za data mining u medicinskim bazama podataka. Poseban osvrt je dat na stabla odlučivanja (engl. decision trees) (tj. tehnike ID3 i C4.5 klasifikacije), asocijaciska pravila, naivnu Bayes-ovu klasifikaciju i vještačke neuronske mreže. U poglavlju 2. i 3. dati su opisi baza podataka i njihova analitička priprema za data mining. Korištene su baze podataka bolničkog informacionog sistema Univerzitetskog kliničkog centra Tuzla, mikrobiološke labaratorije, labaratorije Klinike za dječije bolesti i Odleljenja za hemodijalizu. Svaki alat i algoritam zahtijeva podatke u  određenom formatu, kao i denormalizaciju podataka iz relacione baze podataka i popunjavanje nedostajućih vrijednosti. Poglavlje 3. opisuje pripremu podataka, modeliranje, evaluaciju, identifikaciju i čišćenje podataka, te redukciju skupa podataka. Metoda poređenja različitih algoritama i data mininga pomoću alata WEKA su opisani u poglavljima 4. 5. Za prediktivne klasifikacijske metode podaci se dijele u dva skupa, jedan za identifikaciju i učenje pravila, a drugi za verifikaciju predikcije. Poredi se tačnost predviđanja pojedinog algoritma za testni skup podataka. Alat za data mining na kojem se izvode eksperimenti je open source WEKA (Waokato Environment for Knowledge Analysis), razvujen u Java programskom jeziku.

Kao metrike performansi korištene su slijedeće mjere: postotak tačnih klasifikacija, stopa Istino/Lažno pozitivnih, AUC (engl. area under the ROC curve), preciznost, Odziv. F-mjera i skup grešaka. Prije samih analiza izvršena je kalibracija algoritama. Napravljeno je nekoliko testnih konfiguracija kako bi se odredio najbolji skup postavki za pojedine algoritme. Poređenje algoritama je izvršeno na osnovu mjerenja njihovih performansi. Analize su urađaene u WEKA alatu za data mining. 
Najbolja početna konfiguracija je pronađena kalibracijom ispitne konfiguracije (procent skupa podataka koji se odvaja za ispitivanje metoda, ili kfold unakrsna validacija) za svaki skup podataka i pojedini algoritam posebno. Najbolji modeli za svaki od algoritama su iskorišteni u konačnom poređenju i evaluaciji. U literaturi se navodi 10-struka unakrsna validacija i 66% podjela, kao najbolje konfiguracije, i ispitivanja su i potvrdila. S druge strane, u većini eksperimenata najlošija konfiguracija je bila 50% podjela. U podlavlju 6. su predstavljeni dobijeni rezultati eksperimenata primjenom algoritama za data mining na odabrane skupove podataka i istaknuti su najvažniji segmenti rada

Posebno se ističe naivni Bayes-ov algoritam za datu domenu ulaznih podataka, nakon kojeg slijede C4.5 i višeslojni perceptron. Priroda skupa podataka najviše utiče na performanse algoritma i potrebno je odabrati odgovarajući algoritam za svaki skup posebno. Najbolji klasifikator je bio naivni Bayes-ov klasifikator, sa najboljom ukupnom performansom. Ovo je algoritam, koji se često koristi da proizvede vrlo brzo klasifikovane rezultate. Tačna predikcija pomoću naivnog Bayes-ovog algoritma dolazi u slučajevima kada su sve varijable statističke nezavisne jedna od druge. Algoritam opšte namjene, koji pokazuje dobre rezultate za sve skupove je naivni Bayes-ov algoritam. 

